Kedi Singen Timote Ma

Poli Alaa Falan Kedi Singen Timote
Ma

Yahudiyan nan yi Timote nga ra, a findi nen
denkeleya muxun na, Gireki kaan nan yi a fafe ra.
Poli Timote kolon a Xerayaan sigatiin firinden nin,
a to Lisitire taan li, Asi yamana fonni denaxan

xili iki a Turiki (Xerane 16.1-3). Folo na loxon
ma, Timote yi findi Xera Poli foxorabira kenden

na. A tan nan yi biraxi a foxo ra a Xerayaan
sigatiin wuyaxi yi. Na nan yi a ra, Poli yi Timote
rasigama taane yi fena nde ra sanpna ma wuyaxi
a xa sa yamaan mali denkeleyani. Nanara, sanna
ma wuyaxi a xinla toma Xerane Kewanle Kitabun
yiren kui. Na misaala ndee nan itoe ra: Xerane
17.14-15, 18.5, 19.22. A xinla mon toma Poli a

kitabune kui. Na misaala ndee nan itoe ra: Korenti
Singen 4.17 nun 16.10-11 e nun Filipi Kaane 2.19-

24 nun Tesaloniki Singen 3.2-6 e nun gheteye fan
na. Kedi firinna naxanye sebexi Timote ma e nun
naxanye sebe Tito ma, muxune e xili bama fa fala:
“Yeeratine Kitabu Yirene” amasoto e kiraan nan
yitama denkeleya yamaan yeeratine ra.

Kedi singen naxan scbe Timote ma, na fe doxo
saxan kende nan yitama: A singena a denkeleya
yamaan nakolonma lan wule dinane ma nax-
anye Yahudiyane dinan nun suxure feene xaxinle
basanma. Na wule dinane yi muxune xaranma
nen a dununa yi seene birin naxu. E mon naxa

a muxun Kisin sotoma wundo kolonna nan Xon
ma, naxan namaraxi e xarandii dando xa. E mon

tonne doxoma futu xidin na e nun donsena ndee.
Kitabun yireni ito mon yamarine fima lan Ala

Batun malanne ma, e nun denkeleya yamaan yeba
kiin nun a kuntigine kewanle fe. Donxen na a

maxadi Xxuine nan tima Timote xa lan a wanla Kkii
ma, a mon yi a yengi doxo denkeleya muxune xon,

alogo a xa “findi Alaa Muxu Sugandixina walike
fapin na.” (4.6)

I N tan Poli, Yesu, Alaa Muxu Sugandixina
Xeraan nan ito sebexi, fata en nakisimana Alaa
yamarin na, e nun Yesu, Alaa Muxu Sugandixina,
en yigina.

2N na a sebema Timote ma, n ma diin yetena
denkeleyani.

Fafe Ala nun en Marigi Yesu Alaa Muxu
Sugandixin xa hinanna nun kininkininna nun
bone xunbenla fii ma.

Wule dinane fe

3N yiimafanma kii naxan yi, n kelimatona siga
Masedoniya yamanani, n mon waxi a Xon, i xa
lu Efesi taani alogo 1 xa men kaana ndee yamari
e nama fa xaran gheteye ti yamaan xa. 4 A e xa
ba kankanpe taline ma, e nun e benbane xinle
fesefesen naxan mi panma. Na fe matandine nan
nakelima. E mi Alaa wanla kema denkeleyani. 5N
yamariniito finen alogo xanuntenyaan xa gbho ayi
naxan kelima bone sarinanxin nun nii fanin nun
denkeleya kendeni. ¢ Muxuna ndee bata masara,
kiraan yi Io ayi e ma e bira fala fuune foxora. 7E
waxi a Xon ma, e xa findi sariya karamoxone ra,
koni e naxan falama, e a rali e sobeen yeteen na, e
mi na kolon mume!

8 En na a kolon fa fala sariyan fan, xa a rawal-
ima a sariya kiin ma. 9 En mon a kolon fa fala
sariyan mi saxi tinxin muxune xan ma fe ra,
koni sariya kalane nun muxu murutexine nun Ala
kolontarene nun yulubi kanne nun saripantarene
nun dina suxutarene nun fafa faxane nun nga
faxane nun faxa tiine 10 e nun yanga suxune nun
Xemen naxanye kafuma xemene xon e nun konyi

matine nun wule falane nun wule sere baane e
nun feen naxanye birin xaran kenden matandima.

11 Xaranni_ito lanxi Ala barakan kanna falan
Xibaru Fanin noron nan ma, a naxan taxu n na.

Poli a barika birana

12N barikan birama en Marigi Yesu Alaa Muxu
Sugandixin xa naxan n senbe soxi amasoto a bata
n yate tinxin muxun na, a yin tongo a walikeen na.
13 Hali n to bata yi a rayelefu, n yi a pnaxankata, n
yi a rafeya. Koni a bata kininkinin n ma amasoto
n ne ligaxi kolontareyaan nun denkeleyatareyaan
nin. 14 En Marigin yi a hinan gbheen nagodo n
ma han a yi denkeleyaan nun xanuntenyaan fi n
ma, naxan kelixi Yesu Alaa Muxu Sugandixin ma.
15Nondin nan falaniito ra, en birin xa la naxan na,
fa fala Yesu Alaa Muxu Sugandixin faxi dununa
yi yulubi kanne nan nakisi fe ra. N tan naxu
dangu e birin na. 16 Koni a yi kininkinin n ma,
alogo Alaa Muxu Sugandixin Yesu xa a dipa gheen
yita n tan yulubi kan paxin xon, a findi misaala
ra denkeleya muxune xa, naxanye habadan nii
rakisin sotoma. 17 Nba, habadan mangana, niin
kanna nun totarena, Ala keden peena, ghoon nun
binyen xa finama habadan han habadan! Amina.

18 N ma diin Timote, n bata na yamarin fi i ma,
naxan fataxi nabiya falaneranaxanye falalaniya
fe ma, alogo i xa na suxu, i yi no yenge fanin soe. 191
xa lu denkeleyaan nun nii fapiyani. Muxuna ndee
bata ne rabenin, e denkeleyaan yi pan alo kunkin
na godo igen bun. 20 Humeneyo nun Alesandire
na muxune ye. N bata ne lu Setana xa,” alogo e xa
xaran fa fala e nama Ala rayelefu.

2

Tagiyitonna e nun Ala tagi

I'N na € mafanma fe singen naxan ma, ¢ Ala
mafan, ¢ yiamaxandi, ¢ Ala maxandi muxune xa,
barikan bira a xa muxun birin ma fera,2mangane
nun yeeratine birin, alogo en ma dununa yi gidin
xa findi bope xunbenla nun xaxili saan na en
xa, Ala kolonna nun binyeni. 3 Fe fanin nan
na ra naxan lan Ala yee ra yi, en nakisimana,
4 npaxan waxi a Xon ma muxune birin xa Kkisi, e
yi pondin kolon. > Bayo Ala keden peen na a ra,
e nun tagi yiton keden peena Ala nun muxune
tagi, naxan findixi adamadiin na Yesu Alaa Muxu
Sugandixina, ®naxan a yete fi muxune birin xunba
seen na, naxan findi sere noxoyaan na a waxatini.
7Nanara, n tan yeteen findixi Xeraan nun kawandi
baan na e nun karamoXxon naxan siyane xaranma
denkeleyaan nun pondin ma. N pondin nan falama,
wulen mi naxan na.

* 1:20: Yanyina nde, na bunna neen fa fala a ne kedi nen keli
denkeleya yamaan ye.

8 Nanara, n waxi a Xon ma muxune xa Ala
maxandi yiren birin yi, e yi e yii sarinanxine ti Ala
xa. Xolon nun matandin yi ba e tagi.

Naxanle lan e xa naxan liga

9 Na kiini, naxanle xa e maxidi ki fanini xurun
nun yete suturani. E nama e yete rayabu e Xxunna
denbexin nun Xemaan nun geme tofanine nun dugi
sare xodexene ra. 10 Koni e xa rayabu e kewali
fanine nan xon, alo a lan paxanle ma kii naxan
yi naxanye a falama e Ala binyaxi. 11 Naxanle xa
xaran sabarin nun xuru kendeni. 12N mi tinpe
naxanla xa xaranna ti, a yi noon soto Xemen fari.

A xa sabari. 13 Amasoto N Benba Adama nan
singe daxi, na xanbi ra Nmahawa. 14 Setana min

benba Adama xan nakunfa, fo a paxanla, a yi findi
yulubitoon na. 15 Koni Ala paxanle ratangama e
dii barini, xa e lu denkeleyaan nun xanuntenyaan

nun sarinanna nun xuruni.*

3

Denkeleya yamane yesratine fe

1 Nondin nan falani ito ra: Xa muxuna nde
waxi findi feni denkeleya yamaan xunmatoon na,
a waxi wali fapin nan xon. 2 Nayi, denkeleya
yamaan xunmatoon xa findi sontaren na, naxalan
keden kanna, a xa findi yete suxun nun muxu
Xuruxin nun muxu suturaxin nun Xone yisuxun

nun xaran tiin na. 3 A nama findi dolo minna
ra, hanma naxan bone mafura te, koni a xa findi

2:15: Yireniito bunna mon noe finde ito nan na: Koni Nmahawa
rakisima nen a to bata diine bari, xa e lu denkeleyaan nun xanun-
tenyaan nun saripanna nun xuruni.

muxu dipaxin nun fe yitonna ra, anama findi gbeti
Xonxonna ra. 4 A xa a yengi doxo a denbayaan xon
ki fani, a yi a diine suxu xurun nun binyen birin
yi. 5 Bayo xa muxun mi fatan a yetena denbayaan
suxe a fanin na, na a yengi doxoma Alaa denkeleya
yamaan xon ma di? 6 A nama findi muxu tubixi
nenen na, alogo a nama a waso ayi, e nun Yinna
Manga Setana yi yalagi na fe kedenna ra. 7 A
mon xa findi xili fani kanna ra denkeleyatarene
tagi alogo muxune nama a mafala, a suxu Yinna
Manga Setana luti ratixin na.

Denkeleya yamaan mali tiine

8 Muxun naxanye findima denkeleya yamaan
mali tiine ra, ne fan lan na kiini. E xa findi
muxu binyen na. E nama findi nafigine ra hanma
dolo minne. E nama tonon fen mayifuni. 9E xa
denkeleyaan wundon namara e sondome fixeni.
10F5 e kenaan xa fesefese nen singen. Na xanbi ra,
xa fe mi e ra, e noe finde nen denkeleya yamaan
mali tiine ra. 11 Mali ti paxanle fan lan na kiini.
E xa findi paxalan binyaxine ra, e nama dari fala
naxine tiye, e Xa e yeste suxu, e togondiya feen
birin yi. 12 Denkeleya yamaan mali tiine xa findi
naxalan keden kanne ra, e yi e yengi doxo e diine
nun e tanden xon a fanin na. 13 Amasoto naxanye
denkeleya yamaan malima ki fani, ne nan xunna
kenla tiden sotoma, e nun yigi gheena denkeleyani
Yesu Alaa Muxu Sugandixin ma.

14 N kedini ito sebexi i ma xaxili ragidin nin fa
fala amifabumanfaikonni. 15Konixanbu,imon
a kolonne nen ilan i xa sigan ti kii naxan yi Alaa
denbayani, naxan findixi habadan Ala denkeleya



Timote Singen Sora 3:16 vii Timote Singen Sora 4:7

yamaan na, naxan findixi nondin senbetenna nun
a beten saxin na. 16 Nondin naxan na, Ala kolonna
wundo feen gbo, naniira:

A bata makenen fati bendeni,

Alaa Nii Saripanxin yi a tinxinyaan mayita,
malekane yi a to,

a fe kawandin yi ba siyane tagi

muxune yi denkeleya a ma dununa yi,

a yi rate binyeni.

4

Wule karamoxone fe

_ Yoni Firinden 4.1-3 Kolosi 2.16-23 Timote
Firinden2.4-6 .
1 Alaa Nii Saripanxin bata a fala a fixen na,

a muxuna ndee Xetema nen denkeleyaan foxo ra
waxati rapanne yi, e bira Setanaa ninan yanfan-
tenne nun e xaranne foxo ra. 2E tinma nen e yi
mayenden wulen kawandi baane filankafuyaan
Xon, naxanye sondome XodoXo alo tee laruna. 3 Na

muxu sifane tonna doxoma futu xidi feen na nen
e nun donseen sifana ndee, Ala naxanye da alogo

denkeleya muxune xa e rasuxu barika birani, nax-
anye nondin kolon. 4 Amasoto Ala seen naxanye
birin daxi, e birin fan. A milan muxu yoxa amene
ra, Xa e birin nasuxu barika birani. > Amasoto Alaa

falan nun en ma Ala maxandin ne rasarinpanma
nen.

Yesu a walike fanina fe
6 Xa i ngaxakedenne kawandi na feene ma, i
findima nen Yesu Alaa Muxu Sugandixina walike
fanin na, denkeleya falan nun xaran fanin yi findi i
balon na i biraxi naxanye foxo ra. 7 Koni xete dina



Timote Singen Sora 4:8 viii Timote Singen Sora 5:2

suxutare falane nun paxalan fonne taline foxora, i
yiixaran Ala kolonna ma. 8 Fati maxodoxon tonon
na ndedi, koni Ala kolonna tonon gho waxatin

birin. Amasoto a iki nun_habadan nii_rakisin
sotoma nen. ¥ Nondin nan falani ito ra, en birin xa

la naxan na: 10 En toroma, en yi en yixodoXo, bayo
en to bata en yigin sa habadan Ala yi, adamadiine

birin nakisimana, a ghengbenna denkeleya mux-
une.
111 lan i xa yamaan yamari na feene nan ma,

i yi e xaran ne ma. 121 nama tin muxu yo yi
yo i ma i ya foningeyani, koni findi misali fanin
na denkeleya muxune xa i fala ti kiin nun i fe
raba kiini xanuntenyaan nun denkeleyaan nun
saripanni. 131 1u Alaa falan xaranne muxune xa,
i kawandin ba, i xaranna ti han n fa. 14 Ala i
kixi kiseen naxan yi fata nabiya falana nde ra,
denkeleya yamaan fonne to e yiine sa i xunni, i
nama i tunnaxolo na bun ma.” 151 yengi doxo feni
itoe xon, i lu e fari alogo birin xa i sigati kiin to.
16 T yete rakorosi, e nun i ya xaranna. I tunnafan
feni itoe yi amasoto xXa i na liga, i kisin sotoma nen
1 yeteen Xa e nun naxanye na e tuli matiira.

S

Denkeleya muxune masuxu kiina
11 nama Xeme fonna maxadi a Xodexen na, koni
aralimaniya alo i baba na a ra, e nun banxulanne

fan alo i xunyene nan e ra. 2 E nun naxalan fonne
fan aloinga. E nun sungutunne fan alo i xunyene
sarinanna birin yi.

4:14: E eyiine sa a xunni Ala maxandini alogo e xa a ti wanla
ndera.

31 xa kana gilene binya a ghengbenna nax-
anye luma kedenyani. 4 Koni xa diine hanma
mamandenne kana gilen naxanye yii, fo ne xa e
Ala kolonna yita na kana gilene nan singe ra, e
yi e noxo lu e Xon, e yi e fonne saran e wali fani
fonne ra, bayo na nan nafan Ala ma. > Kapa gilen
naxan keden a ra, a yigin saxi Ala yi, na luma Ala
maxande nen koeen nun yanyin na. ¢ Koni kana
gilen naxan biraxi a yete rafan feene foxo ra, hali
atoaniira,afaxaxinnaara.’Ixa e yamarinara
alogo e xa findi sontarene ra. 8 Xa muxun mi a kon
kaane mali katarabia denbayaan ma,nabataame

denkeleyaan na. Na kanna paxu denkeleyataren
Xa.
9 Kana gilen naxan xinla lan a sebe denkeleya

yamaan kana gilene xinle ye fo naxan bata nee
tonge senninna soto, e nun naxan yi doxi Xeme
kedenna xon 10naxan kolonxi a wali fanine xon dii
xuru feen kui hanma xone yigiyana a konni hanma
yama sarinanxin sanne maxa fena™ hanma toro
muxune mali fena hanma bira fena wali fanin
birin foxo ra. 11 Koni kana gilen naxanye munma
fori i nama ne xinle sebe bayo e waxon feene noe
e raxete nen Alaa Muxu Sugandixin foxo ra, futu
xonla yi e suxu. 12 Nayi, e finde yulubi tongon
na nen bayo e bata e layiri tongoxi singen kala.
13 Na mon xanbi ra, bayo wali mi e ma, e luma nen
sige banxine de ra. E nafigiyaan sa walitareyaan
fari, e lu muxune mafale, e feen fala naxanye mi
daxa. 14 Nanara, a xoli n ma kana gile sungutunne
mon Xa doXo Xeme taa yi, e diine bari, e yi e yengi

5:10: Men kaane Xone yisuxu kiina nde nan ito ra.

doxo e denbayaan xon, alogo e nama fere yo fi
en yaxun ma a fala naxin ti. 15 Amasoto kana
gilena ndee bata kiraan fata, e bira Setana foxo ra.
16 Koni xa kapa gilena ndee denkeleya naxanla nde
a denbayani, a xa ne goronna tongo. E nama findi
denkeleya yamaan goronna ra, alogo denkeleya
yamaan xa no kana gilene maliye naxanye luxi
kedenyani.

17 Denkeleya yamaan fonna naxanye tixi ya-
maan yee ra ki fani, nelan e xa xunna kenla doxode
firin nan soto, a ghengbenna naxanye kawandin
bama, e nun naxanye xaranna tima. 18 Amasoto
Kitabun naxa, “I na pingen ti malo bodonna ra,
1 nama a deen xidi.” A mon naxa, “Walikeen lan
nen a yi a saranna soto.”T 19 Xa muxune denkeleya
yamaan fonna nde topnegema, i nama i tuli mati
fo xa sereya firin hanma saxan bata mini a ma.
20 Naxanye bata yulubin liga, ne sonna xa fala
birin yetagi, alogo bonne fan xa gaxu. 21 N bata
1 yamari Ala nun Yesu a Muxu Sugandixin nun
maleka sugandixine yetagi, a 1 xa kawandini itoe
suxu. I nama muxu yo rafisa e bode xa i kewanle
yi. 22Inama kenen i yiin se muxune xunna ma Ala
maxandini e ti feen na Alaa wanla ra, i yi i yete
findi yulubi tongo feren na muxune xa. Luiya
sarinanni.

231 nama lu igen ghansanna minne, koni i xa
manpana ndedi basan ara alogo i kuiin xa boroxo,
bayo i furama waxatin birin.

24 Muxuna ndee yulubine makenenma nen be-

T 5:18: A mato Sariyane 25.4 nun Korenti Singen 9.9 nun Matiyu
10.10 kui.

nun e xa Kkiti yiren li. Ndee gbeene kolonma e
xanbi nen. 25 A na kii nin, wali fapnine makenenma
nen hali naxanye miligaxi kenenna ma, ne mi noe
luxunne.

6

Sariyana dsnkeleya muxune xa

1 Denkeleya muxun naxanye konyiyaan bun
ma, ne lan e xa e kanne binya Kkiin birin yi al-
ogo Ala xinla nama rayelefu e nun nxo xaranna.
2 Konyin naxanye kariye findixi denkeleya mux-
une ra, na konyine nama e kanne rayelefu e to
findixi denkeleya muxune ra. Koni fo e xa wali nen
e xa dangu bonne ra bayo denkeleya muxune nan
e wanla tonon sotoma, e xanuntenne.

Wule dinane nun nafulu xonxonne
I xa muxune xaran feni itoe ma, i yi e rali-
maniya. 3 Xa muxu yo xaran gbete tima, a mi
bira en Marigi Yesu Alaa Muxu Sugandixina fala
kendene foxo ra, e nun Ala kolonna xaranna, 4 na
kanna rafexi wason nan na, a mi sese kolon.
Fe matandine rafan a ma paxi ra e nun sonxo

sonxone falane bunne ma. Na nan fama milen nun
lantareyaan nun marayelefun nun sike naxine ra,

5 e nun yenge nantarene muxu xaxili yifuxine tagi,
pnondin mi naxanye yi, naxanye yengi a ma fa fala

a Ala kolonna findixi nafulu soto feren nan na.
6 Anu, tono gheen nan Ala kolonna ra, xa en na

en wasa so en yii seene yi. 7 Amasoto en mi faxi
sesera en yii dununaniito yi, en mon mi sigan sese
ra en yii. 8 Nayi, xa donseen nun dugina en yii, en
na en wasa so ne yi. 9Koni naxanye waxi findi feni

nafulu kanne ra, ne birama nen tantan feene yi,

e suxu luti ratixin na e nun kunfa xaxilitare paxi

wuyaxin naxanye muxune rasinma halagin nun

bononi. 10 Amasoto gheti xonxonna nan fe paxine

birin binla ra. Nde bata mila ghetin xon, e masiga

denkeleyaan na, e kontofili fe wuyaxi ti e yete ma.
11 Koni i tan Alaa muxuna, i gi na feene ma. I

tinxinna nun Ala kolonna nun denkeleyaan nun

Xanuntenyaan nun tunnafanna nun limaniyaan

fen. 121 denkeleyaan geren fanin so. I habadan nii

rakisin suxu, i xilixi naxan ma, i1 tixi sereya fanin

naxan na sere wuyaxi yetagi. 13N na i yamarima

Ala yetagi naxan niin fima niimaseen birin ma,

e nun Yesu Alaa Muxu Sugandixin yetagi naxan

sere fanin ba Ponsi Pilati yetagi, 141 xa yamarini

ito suxu sontareyaan nun fetareyani, han en Ma-

rigi Yesu Alaa Muxu Sugandixin yi mini kenenni

waxatin naxan yi. 15Na rabama a waxatin nin Ala

naxan saxi,

Ala Barakan Kanna,

Kuntigi Keden Pena,

Mangane Mangana,

Marigine Marigina.

16 Niin Kan Keden Pena

naxan konna kenen gheeni

muxe mi e masoe kenenna naxan na,

muxe munma naxan to,

a mon mi noe toe.

Binyen nun senben xa fi a ma habadan! Amina.
17Yamarini ito fi waxatini ito nafulu kanne ma,

a e nama waso ayi, a e mon nama e yigi sa nafunli

naxan nanma, koni e xa a sa Ala yi naxan en kima

seen birin yi fonisireyani alogo en xa lu sewani.

18 E xa fe fanin naba, e kewali fanine yi findi e
nafunla ra, e bodene ki fonisireyani. 19 Na kiini,
e nafulu kenden namarama nen e yete Xa yeen na,
e nii rakisi yeteen soto.

20 Timote, seen naxan taxuxi i ra, na kantan ki
fani. Fala fuune nun dina suxutare falane, i ne lu
na, e nun wulen naxan yatexi fe kolonna ra naxan
en matandima. 21 Ndee bata tubi na ma, e masiga
denkeleyaan na.

Alaa hinanna xa lu ¢ Xon.

